
ᓄᓇᓐᖑᐊᖅ 1: ᐊᕐᕖᑦ ᐅᑎᖅᑕᕐᕕᖏᑕ ᐅᖓᓯᒌᓂᖏᑦ 
ᐊᐅᔭᒃᑯᓪᓗ ᓇᔪᖅᐸᒃᑕᖏᑦ ᐱᐅᕆᖕ−ᓱᒃᓯ−ᕕᐅᐳᐊᓪᓗ ᐃᒪᕕᐊᓂ 
ᐅᐊᓚᓂᕐᖕᒥ (BCB) ᑲᓇᑕᐅᓪᓗ ᐅᑭᐅᖅᑕᖅᑐᐊᑕ ᑲᓇᓐᓇᖓᓂ 
(EA) ᐊᕐᕕᖃᐅᕐᓂᖏ 

 

ᖃᓄᐃᓕᐅᕐᓯᒪᓂᖏᑦ:   
 
ᐅᐱᕐᖔᖑᑎᓪᓗᒍ 2004-ᒥ, ᑲᑎᒪᔨᕋᓛᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ ᐅᒪᔪᐃᑦ ᑲᓇᑕᒥ (ᑲᑎᒪᔨᕋᓛᑦ) ᖃᐅᔨᓴᓚᐅᖅᑐᐃᑦ 
ᐊᒻᒪᓗ ᐃᓕᓯᓪᓗᑎᑦ ᕿᓚᓗᒐᕐᓂᒃ ᑲᖏᖅᓱᒥ ᖃᑦᑏᓐᓇᕈᓗᐊᓛᕐᓂᐊᕐᓂᕋᖅᑕᐅᓯᒪᓕᖅᑐᑎᑦ.  ᑕᐃᒪᐃᒃᑯᑎᑦ, 
ᖃᐅᔨᒋᐊᕐᕕᖃᓚᐅᖅᑎᓪᓗᒋᑦ, ᐊᒥᓲᓂᖏᑦ ᑎᑎᕋᖅᑕᐅᖃᓯᐅᔾᔭᐅᓗᑎᑦ ᐅᒪᔪᐃᑦ ᐊᑦᑕᓇᖅᑐᒦᓕᖅᑐᐃᑦ 
ᖃᑦᑏᓐᓇᕈᓗᐊᓕᕐᓂᖏᓐᓄᑦ ᐱᖁᔭᖓᓄᑦ, ᐊᒥᓱᕈᕆᐊᖅᑕᐅᒐᓱᐊᕐᓂᕐᒧᑦ ᖃᓄᖅᑑᕈᑎᓕᐅᕆᐊᖃᕋᔭᖅᑐᐃᑦ.  ᐱᖁᔭᖅ 
ᐱᔭᕆᐊᖃᖅᑎᑦᑎᒋᕗᖅ ᓇᔪᒐᖏᑦ ᐱᒻᒪᕆᐅᔪᑦ ᓱᑯᑦᑎᐊᓃᒻᒪᖔᑕ ᑎᑎᖅᑕᐅᓗᑎᑦ ᖃᓄᖅᑑᕈᑎᒥ ᐱᔪᓐᓇᕐᓂᓕᒫᖏᑦ ᒪᓕᓪᓗᒋᑦ 
ᑐᙵᕕᖃᕐᓗᑎᑦ ᑐᑭᓯᒋᐊᕈᑏᑦ ᐱᐅᓛᖑᔪᑦ ᐊᑐᐃᓐᓇᐅᔪᐃᑦ ᐅᕝᕙᓘᓐᓃᑦ ᖃᐅᔨᓵᖑᖃᑦᑕᕐᓂᐊᕐᓗᑎᑦ ᐃᓗᐊᓂ, ᐱᔭᕇᖅᑕᒍᑎᑦ, 
ᐱᒻᒪᕆᐅᔪᐃᑦ ᓇᔪᒐᖏᑦ ᖃᐅᔨᔭᐅᒐᔭᕐᒪᑕ.  ᓂᕆᐅᒋᔭᐅᓪᓗᓂ ᑎᑎᖅᑕᐅᖃᓯᐅᔾᔭᐅᔪᒫᕐᓂᐊᕐᓂᖓᓄᑦ 
ᖃᑦᑏᓐᓇᐅᓗᐊᕐᓂᐊᖅᑐᒋᓕᖅᑕᐅᓪᓗᑎᑦ, ᑲᖏᖅᓱᐊᓗᒻᒥ ᕿᓚᓗᒐᐃᑦ ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᐱᙳᖅᑎᑕᐅᓚᐅᖅᓯᒪᕗᑦ 
2002-ᖑᑎᓪᓗᒍ ᐋᖅᑮᓂᐊᕐᓗᑎᑦ ᐊᒥᓱᕈᕆᐊᖅᑎᑦᑎᓂᕐᒧᑦ ᖃᓄᖅᑑᕈᑎᒥ.  2005-ᖑᑎᓪᓗᒍ, 
ᐊᒥᓱᕈᕆᐊᖅᑕᐅᑎᑦᑎᓇᓱᐊᕈᓐᓇᕈᑏᑦ ᖃᐅᔨᓵᖓᓂ ᐅᓂᒃᑳᓕᐅᖅᑐᖃᓚᐅᖅᓯᒪᕗᖅ 2002-ᖑᑎᓪᓗᒍ ᑲᖏᖅᓱᐊᓗᑉ ᕿᓚᓗᒐᐃᑦ 
ᐊᒥᓲᓂᖏᓐᓄᑦ (ᐃᒪᕐᒥᐅᑕᓕᕆᔨᒃᑯᑦ 2005) ᐱᖃᓯᐅᔾᔨᓚᐅᖅᓯᒪᙱᑦᑐᑎᑦ ᑐᑭᓯᒋᐊᕈᑎᓂ ᓇᔪᒐᖏᓐᓂ.  
ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᑐᒃᓯᕋᖅᓯᒪᕗᐃᑦ ᖃᐅᔨᓴᕐᓂᕐᒧᑦ ᐅᖃᐅᔾᔭᐅᒋᐊᕈᒪᓪᓗᑎᑦ ᓇᔪᒐᖏᑦ ᐊᑐᖅᐸᑦᑕᖏᑦ 
ᐃᓱᒪᒋᔭᐅᔪᓐᓇᖅᑐᑦ ᐱᒻᒪᕆᐅᓗᑎᑦ ᐊᒥᓱᕈᕆᐊᕈᑕᐅᔪᓐᓇᕐᓗᑎᑦ.  ᒫᓐᓇᐅᔪᖅ ᐅᓂᒃᑳᑦ ᑎᑎᕋᕈᑕᐅᓯᒪᕗᐃᑦ ᖃᐅᔨᓴᕐᓂᕐᒧᑦ 
ᐅᖃᐅᔾᔨᒋᐊᕈᑎᐅᔪᖅ ᓇᔪᒐᕆᔭᐅᕙᒃᑐᖅ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓇᔪᒐᕆᒍᓐᓇᖅᑕᖏᑦ 
ᐱᒻᒪᕆᐅᔪᑦ ᐊᓐᓇᐅᒪᓂᖃᕈᓐᓇᖁᓪᓗᒋᑦ ᐅᕝᕙᓘᓐᓃᑦ ᐊᒥᓱᕈᕆᐊᕈᓐᓇᖁᓪᓗᒋᑦ ᐸᖕᓂᖅᑑᑉ ᑲᖏᖅᓱᖓᓂ ᕿᓚᓗᒐᖏᓐᓄᑦ. 
 
ᑖᓐᓇ ᐅᓂᒃᑳᖅ ᐃᓚᓕᐅᑎᕗᖅ 2005-ᒥ ᐊᒥᓱᕈᕆᐊᖅᑎᑦᑎᒍᑕᐅᔪᓐᓇᖅᑐᐃᑦ ᖃᐅᔨᓵᖓᓄᑦ (ᐃᒪᕐᒥᐅᑕᓕᕆᔨᒃᑯᑦ 2005).      

ᓇᐃᓈᕐᓗᒍ 
 
ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᐃᑦ ᓇᔪᒐᐅᔪᓂᒃ ᖃᐅᔨᓵᖃᖅᑎᓪᓗᒋᑦ 
ᐱᒻᒪᕆᐅᔪᐃᑦ ᓇᔪᒐᖏᓐᓂ ᐸᖕᓂᖅᑑᑉ ᑲᖏᖅᓱᐊᓂ ᕿᓚᓗᒐᐃᑦ:  
 

 ᐅᐊᓐᓇᖓᓂ ᑐᕙᑉ (ᓯᓈᓂ) ᐊᑭᐊᓂ ᓇᑦᑎᓕᒻᒥ (ᐃᓂᖓᑦ ᐃ ᓄᓇᙳᐊᕐᒥ 1), ᐃᒥᓖᑦ ᕿᑭᖅᑕᖓᑦ ᐊᒻᒪᓗ 
ᑲᖏᖅᓱᒥ ᒪᐃᒥ ᔫᓂᒧᑦ;  

 ᐹᖓᓂ ᑲᖏᖅᓱᑉ ᐃᒪᖓᑦ (ᐱ) ᔪᓚᐃᖑᑎᓪᓗᒍ; 
 ᐃᓱᐃᑦᑐᖅ (ᑎ) ᔪᓚᐃ ᓄᙳᖏᓐᓂ ᓯᑏᕝᕙᑉ ᓄᙳᖏᓐᓄᑦ 
 ᐅᐊᓐᓇᖓᓂ (ᑭ) ᐊᒻᒪᓗ ᐅᐊᓕᓂᖓᓂ (ᒋ) ᐸᖕᓂᖅᑑᑉ ᑲᖏᖅᓱᐊᓗᐊ ᐊᒃᑐᕝᕙᒥ ᑎᓰᕝᕙᒧᑦ; ᐊᒻᒪᓗ 

 ᓴᕐᕙᖓᑦ ᐊᒻᒪᓗ ᐊᐅᒃᑲᓐᓂᖏᑦ ᐊᐅᒃᑲᕐᓂᖅᐸᑦᑐᑦ, ᐅᕝᕙᓘᓐᓃᑦ ᖃᓂᒋᔭᖓᓃᑦᑐᐃᑦ, ᐱᖓᓐᓇᖓᓂ 
ᐸᖕᓂᖅᑑᑉ ᑲᖏᖅᓱᐊᓗᐊᓂ (ᒥ) ᑎᓰᕝᕙᒥ ᒪᐃᒧᑦ.  

 
ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑕ ᑐᑭᓯᐅᒪᑦᑎᐊᒃᑲᓐᓂᕈᓐᓇᖁᓪᓗᒋᑦ ᐊᓂᒍᖅᐸᓪᓕᐊᑎᓪᓗᒍ 
ᖃᓄᐃᓕᐅᖅᐸᓪᓕᐊᓲᖑᓂᖏᓐᓂ ᐊᒻᒪᓗ ᓱᑯᑦᑎᐊᓃᓲᖑᒻᒪᖔᑕ ᑕᐃᑲᓂ ᐊᒻᒪᓗ ᓱᖅᑯᐃᓇᑦᑎᐊᕐᓂᖅᓴᓂᒃ 
ᐋᖅᑮᓗᑎᑦ ᐅᒪᓂᖃᓲᖑᒻᒪᖔᑦ ᖃᓄᖅ ᑖᒃᑯᐊ ᕿᓚᓗᒐᐃᑦ ᐊᒥᓲᓂᖏᑦ.  
 
ᐊᑐᖅᑕᐅᒌᕐᓯᒪᔪᑦ 
 
ᐸᖕᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᐃᑦ ᐱᔭᐅᕙᓚᐅᖅᓯᒪᔪᐃᑦ ᓂᐅᕕᐊᒃᓴᐅᓂᐊᕐᓗᑎᑦ 1800-ᖏᓐᓂ ᐊᒻᒪᓗ 1900-

ᖏᓐᓂ, ᐊᒻᒪᓗ ᐊᓐᓇᐅᒪᔾᔪᑎᒋᔭᐅᕙᒃᑐᑎᑦ ᐊᒥᓱᓄᑦ ᐊᕐᕌᒍᒐᓴᓐᓄᑦ.  ᐊᒥᓲᓂᖏᑦ ᓄᖑᑕᐅᓚᐅᖅᓯᒪᔪᐃᑦ 
ᓂᐅᕕᐊᒃᓴᖃᕋᓱᐊᕐᓂᐊᕐᓗᑎᑦ ᕿᓚᓗᒃᑭᐊᖅᐸᓐᓂᖏᓐᓄᑦ ᐊᒻᒪᓗ ᖃᐅᔨᓴᖅᑕᐅᓕᓚᐅᖅᓯᒪᕗᐃᑦ ᑲᑎᒪᔨᕋᓛᓄᑦ 
ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ ᐅᒪᔪᐃᑦ ᑲᓇᑕᒥ ᑎᑎᖅᑕᐅᓪᓗᑎᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᑎᑦ 
ᓄᖑᓐᓂᐊᖅᑐᒋᔭᐅᓪᓗᑎᑦ 1990-ᖏᓐᓂ.  ᐅᐱᕐᖔᖑᑎᓪᓗᒍ 2004-ᒥ, ᐊᒥᓲᓂᖏᑦ ᑎᑎᖅᑕᐅᓯᒪᔪᐃᑦ 
ᓇᓕᐊᓪᓚᑦᑖᖑᒻᒪᖔᑦ ᐅᖃᐅᑕᐅᓕᓚᐅᖅᓯᒪᒻᒥᔪᐃᑦ ᐃᓛᒃᑰᖓᑎᖔᓕᖅᑐᒋᑦ ᐸᖕᓂᖅᑑᑉ ᑲᖏᖅᓱᐊᓗᐊᓂ ᐊᒥᓲᓂᖏᑦ 
ᑕᐃᒃᑯᓇᙵᑦ ᐱᖓᓐᓇᖓᓂ ᕿᑭᖅᑖᓘᑉ ᕿᓚᓗᒐᖏᓐᓂ ᐱᖃᓯᐅᔾᔭᐅᓚᐅᖅᓯᒪᓪᓗᑎᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ 

ᕿᓚᓗᒐᕐᓂᒃ.  ᑲᑎᒪᔨᕋᓛᑦ ᖃᐅᔨᓴᒃᑲᓐᓂᓕᓚᐅᖅᓯᒪᔪᐃᑦ ᕿᓚᓗᒐᕐᓂᒃ ᐸᖕᓂᖅᑑᑉ ᑲᖏᖅᓱᐊᓗᐊᓂ 

ᖃᑦᑏᓐᓇᕈᓗᐊᓛᕐᓂᐊᖅᑐᒋᔭᐅᓕᖅᑐᑎᑦ.  ᑎᑎᖅᑕᐅᓐᓂᕈᑎᑦ ᒪᓕᓪᓗᒍ ᐅᒪᔪᐃᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ 
ᐱᖁᔭᖓᓄᑦ, ᐊᒥᓱᕈᕆᐊᖅᑕᐅᒐᓱᐊᕈᑎᖏ ᖃᓄᖅᑑᕉᑎᖏᑦ ᓴᖅᑭᑕᐅᒋᐊᖃᓕᖅᑐᒥᓂᐅᕗᐃᑦ.  ᐱᖁᔭᖅ 

ᐱᔭᕆᐊᖃᖅᑎᑦᑎᒋᕗᖅ ᐱᒻᒪᕆᐅᔪᐃᑦ ᓇᔪᒐᖏᑦ ᓇᓗᓇᐃᖅᑕᐅᓗᑎᑦ ᖃᓄᖅᑑᕈᑎᒥ ᐱᔪᓐᓇᕐᓂᓕᒫᖏᑦ ᒪᓕᓪᓗᒋᑦ 
ᑐᙵᕕᖃᕐᓗᑎᑦ ᐱᐅᓛᕐᓂᒃ ᑐᑭᓯᒋᐊᕈᑎᓂᒃ ᐊᑐᐃᓐᓇᐅᔪᓂᒃ ᐅᕝᕙᓘᓐᓃᑦ ᖃᐅᔨᓵᖑᖃᑦᑕᕐᓂᐊᕐᓗᑎᑦ ᐃᓗᐊᓂ, 

ᐱᔭᕇᖅᑕᒍᑎᑦ, ᐱᒻᒪᕆᐅᔪᐃᑦ ᓇᔪᒐᖏᑦ ᖃᐅᔨᔭᐅᒐᔭᕐᒪᑕ.  ᓂᕆᐅᒋᔭᐅᓪᓗᓂ ᑎᑎᖅᑕᐅᖃᓯᐅᔾᔭᐅᔪᒫᕐᓂᐊᕐᓂᖓᓄᑦ 
ᖃᑦᑏᓐᓇᐅᓗᐊᕐᓂᐊᖅᑐᒋᓕᖅᑕᐅᓪᓗᑎᑦ, ᑲᖏᖅᓱᐊᓗᒻᒥ ᕿᓚᓗᒐᐃᑦ ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ 
ᐱᙳᖅᑎᑕᐅᓚᐅᖅᓯᒪᕗᑦ 2002-ᖑᑎᓪᓗᒍ ᐋᖅᑮᓂᐊᕐᓗᑎᑦ ᐊᒥᓱᕈᕆᐊᖅᑎᑦᑎᓂᕐᒧᑦ ᖃᓄᖅᑑᕈᑎᒥ.  

ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᖃᐅᔨᓴᖅᑕᐅᓂᕆᓯᒪᔭᖓᓂ ᐅᖃᐅᔾᔭᐅᒋᐊᕈᒪᓯᒪᕗᐃᑦ ᓇᔪᒐᖃᓲᖑᒻᒪᖔᑦ ᓇᒥ 

ᖃᓄᐃᑦᑐᓂ ᐃᓱᒪᒃᓴᖅᓯᐅᕈᑕᐅᒐᔭᖅᑐᓂ ᐱᒻᒪᕆᐅᓗᓂ ᐊᒥᓱᕈᕆᐊᖅᑕᐅᓂᖏᓐᓄᑦ.  
 

ᖃᐅᔨᓴᕐᑕᐅᓂᑯᓂᒃ ᕿᒥᕐᕈᓂᖅ 
 
ᕿᓚᓗᒐᐃᑦ ᐊᑕᐅᓯᕐᒥᒃ ᓇᔪᒐᖃᙱᒻᒪᑕ ᐊᔾᔨᐸᓗᖏᓐᓂ ᑎᓰᑦ ᐅᕝᕙᓘᓐᓃᑦ ᐱᑭᐅᑦ ᖃᖓᑐᐃᓐᓇᒃᑯᑦ ᐃᓅᓂᖏᓐᓂ, 

ᑕᐃᒪᐃᓐᓂᖓᓄᑦ ᐃᓱᒪᒋᔭᐅᓂᖓᑦ “ᓇᔪᒐᖓᑦ” ᓇᓗᓇᐃᖅᑕᐅᓯᒪᓪᓗᓂ ᐅᒪᔪᐃᑦ ᐊᑦᑕᓇᖅᑐᒦᑦᑐᑦ ᐱᖁᔭᖓᑦ 
ᐊᑐᕋᒃᓴᐅᙱᓚᖅ.  
 
ᒪᕐᕉᒻᒪᑎᒃ ᑐᑭᓯᒋᐊᕐᕕᒃᓴᐅᔫᒃ ᓇᔪᒐᖏᓐᓂ ᓱᑯᑦᑎᐊᓃᓲᖑᓂᖏᓐᓂ ᑖᒃᑯᐊ ᕿᓚᓗᒐᐃᑦ ᐊᒥᓲᓂᖏᑦ: ᐱᖅᑯᓯᑐᖃᖅᑎᒍᑦ 
ᐊᕙᑎᖓᑦ ᖃᐅᔨᒪᔭᐅᓂᖓᑦ ᐊᒻᒪᓗ ᓴᖅᑭᓯᒪᓂᖏᑦ ᖃᐅᔨᓵᖑᓯᒪᔪᒥᓂᕐᓂ, ᐱᖃᓯᐅᑎᓪᓗᒋᑦ ᖁᒻᒧᐊᑦᑎᑕᐅᓯᒪᔪᒧᑦ 
ᖃᐅᔨᓴᕈᑎ ᐊᒻᒪᓗ ᖃᖓᑕᓲᒃᑯᑦ ᖁᓛᒎᓕᒃᑯᓪᓘᓐᓃᑦ ᖃᐅᔨᓴᖅᑕᐅᒍᑎᐅᔪᐃᑦ.  ᑖᒃᑯᐊ ᑐᑭᓯᒋᐊᕈᑎᖏᑦ 

ᓇᓗᓇᐃᖅᓯᓯᒪᓕᖅᑐᐃᑦ ᕿᓚᓗᒐᐃᑦ ᐊᒥᓲᓂᖏᑦ ᓱᕐᕋᓗᐊᖅᓯᒪᙱᒻᒪᑕ, ᑕᐃᑲᓃᒃᐸᑦᑐᑎᑦ ᐸᖕᓂᖅᑑᑉ ᑲᖏᖅᓱᐊᓗᐊᓂ 

ᐊᕐᕌᒍᓕᒫᖅ.  ᐅᐱᕐᖔᒃᑯᑦ, ᑖᒃᑯᐊ ᕿᓚᓗᒐᐃᑦ ᑕᐃᑯᙵᓲᖑᓪᓗᑎᑦ ᐅᐊᓐᓇᖓᓄᑦ ᐸᖕᓂᖅᑑᑉ ᑲᖏᖅᓱᐊᓗᐊᓄᑦ, 
ᖃᐅᔨᔭᐅᖃᑦᑕᕐᓂᑰᓪᓗᑎᑦ ᓂᕆᓲᖑᓂᖏᑦ ᓯᓈᓂ ᐅᒐᖅᑐᖅᑐᑎᑦ ᐊᒻᒪᓗ ᖃᓕᕋᓕᑦᑐᖅᑐᑎᑦ.  ᐃᒪᐅᓕᕋᐃᒻᒪᑦ, 
ᐃᓱᐃᑦᑐᓅᓲᖑᔪᐃᑦ ᐊᐅᔭᕐᒥ ᑕᐅᕙᓃᑦᑐᑎᑦ, ᑕᐅᕗᙵᓲᖑᓪᓗᑎᓪᓗ ᐊᑭᐊᓄᑦ ᐅᐊᓐᓇᖓᓄᑦ ᑲᖏᓱᐊᓗᒻᒥ, ᕿᒫᓪᓗᑎᑦ 
ᐋᕐᓗᓂᑦ ᑕᐅᕙᓂ ᓯᔾᔭᖓᓂ.  ᐅᑭᐊᒃᓵᒃᑯᑦ, ᑕᐅᕙᓃᕋᔭᓐᓂᖅᓴᐅᓲᖑᔪᐃᑦ ᐃᖅᑲᓕᒻᒥ ᐅᐊᓕᓂᖓᓂ ᑲᖏᖅᓱᐊᓘᑉ, 
ᐃᑎᓂᖃᖅᑐᒦᒍᒪᓂᖅᓴᐅᓲᖑᒻᒪᑕ 200-ᓂᒃ ᐊᒻᒪᓗ 500-ᓂᒃ ᒦᑕᓂᒃ.  
 
ᖃᑯᑎᒃᑯᑦ ᐃᑎᓂᖅᓴᓅᓲᖑᔪᐃᑦ ᐃᒪᕐᒧᑦ ᓂᕆᔭᒃᓴᖅᓯᐅᖅᑐᑎᑦ ᖃᓕᕋᓕᓐᓂᒃ ᐃᑎᔪᕐᓃᓲᖑᔪᓂᒃ.  ᓂᕆᔭᐅᓲᑦ 
ᓇᖢᓇᐃᖅᑕᐅᓯᒪᔪᐃᑦ ᐱᒻᒪᕆᐅᔪᐃᑦ ᐅᒐᐃᑦ ᐊᒻᒪᓗ ᖃᓕᕋᓖᑦ ᑭᓯᐊᓂᓕ ᐊᓯᖏᑦ ᐃᒪᕐᒥᐅᑕᐃᑦ ᐊᓯᖏᑦ 
ᓂᕆᔭᐅᓲᖑᓪᓗᑎᑦ ᕿᓚᓗᒐᕐᓄᑦ.  ᐊᐅᔭᖅ ᐊᓂᒍᖅᐸᓪᓕᐊᑎᓪᓗᒍ, ᐊᐅᓪᓛᓲᖑᔪᐃᑦ ᐱᖓᓐᓇᓂᖓᓄᑦ ᐹᖓᓄᑦ 
ᑲᖏᖅᓱᐊᓘᑉ, ᐱᓗᐊᖅᑐᒥ ᑲᓇᓐᓇᖅᐸᓯᖓᓄᑦ ᐱᖓᓐᓇᒥ, ᐅᑭᐅᒃᑯᑦ ᓴᕐᕙᖃᖅᑎᓪᓗᒍ ᐊᕐᕌᒍᑕᒫᑦ.  ᑲᓇᓐᓇᖓᓂ 

ᓴᕐᕙᖏᑦ ᐃᑲᔪᑐᐃᓐᓇᕆᐊᖃᕐᒪᑕ ᕿᓚᓗᒐᕐᓂᒃ ᓯᒃᑯᖅᑲᐅᑦᑕᐃᓕᒪᓪᓗᑎᑦ, ᑐᖁᔾᔪᑕᐅᒡᒐᔪᑦᑐᑎᓪᓗ, ᓯᑯᓲᖑᓂᖓᓄᑦ 
ᑕᒪᐃᓐᓂᓕᒫᐸᓗᒃ ᐸᖕᓂᖅᑑᑉ ᑲᖏᖅᓱᐊᓗᐊ ᑭᓯᐊᓂᓕ ᑕᐅᕙᓂ ᐊᐅᒃᑲᕐᓂᖃᕐᒪᑦ.  ᐅᑭᐅᓪᓚᑦᑖᒃᑯᑦ, 
ᓯᑯᐃᓐᓇᐅᐸᓗᒃᑎᓪᓗᒍ, ᐊᒥᓱᐃᑦ ᕿᓚᓗᖓᐃᑦ ᑕᐅᕙᓃᓲᖑᔪᐃᑦ ᑲᓇᓐᓇᖓᓂ ᓴᕐᕙᓕᒻᒥ ᐃᓚᖏᑦ ᐅᒪᔪᐃᑦ 
ᐅᐊᓕᓂᖅᐸᓯᖓᓃᓲᖑᒐᓗᐊᖅᑐᑎᑦ ᐊᐅᒃᑲᕐᓂᕐᒥ.  ᐅᐱᕐᖔᒃᑯᑦ ᐅᑎᓲᖑᔪᐃᑦ ᐅᐊᓐᓇᖓᓄᑦ ᐸᖕᓂᖅᑑᑉ 
ᑲᖏᖅᓱᐊᓗᐊᓄᑦ. 
 
ᖃᐅᔨᓴᒃᑲᓐᓂᕈᑕᐅᓯᒪᒃᑲᓐᓂᕆᐊᖃᕋᔭᖅᑐᐃᑦ ᖃᑦᑎᐅᓂᖏᑦ ᖃᐅᔨᓇᓱᐊᕐᓗᒋᑦ ᐊᑐᖅᐸᑦᑐᐃᑦ ᐊᕐᕌᒎᑉ ᐃᓚᖓᒍᑦ 
ᑕᐃᑲᓃᒃᐸᒃᑐᑎᑦ ᐊᓐᓇᐊᒪᓇᓱᐊᖅᑐᑎᑦ ᐊᒻᒪᓗ ᐊᒥᓲᖏᓐᓇᖅᐸᑦᑐᑎᑦ, ᑕᐃᒪᒃᑯᑎᑦ ᑐᑭᓯᒍᓐᓇᕐᓂᖅᓴᐅᓕᕈᓐᓇᕋᔭᕐᒪᑕ 

ᐊᒥᓱᕈᕆᐊᖅᑕᐅᓇᓱᐊᕆᐊᖃᕐᓂᖏᓐᓂ, ᐸᖕᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᖏᑦ, ᖃᐅᔨᓴᖅᑕᐅᓗᑎᓪᓗ ᐅᒪᔪᐃᑦ 
ᕿᓚᓗᒐᖅᐸᑦᑐᐃᑦ, ᖃᓄᐃᑦᑑᓂᖏᑦ ᕿᓚᓗᒐᖅᐸᑦᑐᐃᑦ ᐊᒻᒪᓗ ᕿᓚᓗᒐᐃᑦ ᖃᓄᐃᑦᑐᓂᒃ ᐱᓲᖑᒻᒪᖔᑕ ᖃᐅᔨᔭᐅᓗᑎᑦ 
ᐊᒻᒪᓗᒪ ᖃᓄᐃᓕᖓᓂᖃᕐᒪᖔᑦ ᓯᒃᑯᖅᑲᐅᖅᑲᓲᑦ.  
 

ᐱᔭᕇᕈᑏᑦ ᐅᖃᐅᔾᔨᒋᐊᕈᑏᓪᓗ  
 
ᐊᑐᐃᓐᓇᐅᔪᖅ ᒫᓐᓇ ᑐᑭᓯᒋᐊᕈᑎᐅᔪᖅ ᓇᓗᓇᐃᖅᓯᕗᖅ ᐸᖕᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᖏᑕ ᐊᒥᓲᓂᖏᑦ 
ᐅᐊᓐᓇᖓᓃᓲᖑᕗᐃᑦ ᑐᕙᓂ (ᓯᓈᓂ) ᐊᑭᐊᓂ ᓇᑦᑎᓕᒃ ᑲᖏᖅᓱᖓᓂ (ᓱᑯᑦᑎᐊᓃᒻᒪᖔᖅ ᓇᓗᓇᐃᖅᓯᓯᒪᔪᖅ ᐃ 

ᓄᓇᙳᐊᖅ 1-ᒥ), ᐃᒥᓖᑦ ᕿᑭᖅᑕᖓᑦ ᐊᒻᒪᓗ ᑲᖏᖅᓱᒃ ᒪᐃᒥ ᔫᓂᒧᑦ; ᐹᖓᓄᑦ ᑲᖏᖅᓱᒥ (ᐱ) ᔪᓚᐃᖑᓕᕋᐃᒻᒪᑦ; 
ᐃᓱᐃᑦᑐᕐᒥ (ᑎ) ᔪᓚᐃ ᓄᙳᖏᓐᓂ ᓯᑏᕝᕙ ᓄᙳᖏᓐᓄᑦ; ᐅᐊᓐᓇᖓᓄᑦ (ᑭ) ᐊᒻᒪᓗ ᐱᖓᓐᓇᖓᓂ (ᒋ) ᐸᖕᓂᖅᑑᑉ 
ᑲᖏᖅᓱᐊᓗᐊᓂ ᐊᒃᑑᕝᕙᒥ ᑎᓰᕝᕙᒧᑦ; ᐊᒻᒪᓗ ᓴᕐᕙᒥ ᐊᒻᒪᓗ ᐊᐅᒃᑲᕐᓂᕐᒥ, ᐅᕝᕙᓘᓐᓃᑦ ᖃᓂᒋᔭᖓᓂ, ᓂᒋᐊᑕ 

ᑲᓇᓐᓇᖓᓂ ᐸᖕᓂᖅᑑᑉ ᑲᖏᖅᓱᐊᓗᐊᓂ (ᒥ) ᑎᓰᕝᕙᒥ ᒪᐃᒧᑦ.  
 
ᐊᒥᓱᕈᕆᐊᖅᑎᑦᑎᔨᐅᔪᐃᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᐃᑦ ᑖᒃᑯᓂᖓ ᓇᔪᒐᕆᔭᐅᔪᓂᒃ ᖃᐅᔨᓴᓕᕐᒥᒍᑎᑦ 
ᐱᒻᒪᕆᐅᔪᐃᑦ ᓇᔪᒐᖏᓐᓂ ᐸᖕᓂᖅᑑᑉ ᑲᖏᖅᓱᐊᓗᐊᓂ ᕿᓚᓗᒐᖏᓐᓄᑦ.  
 
ᖃᐅᔨᓴᒃᑲᓐᓂᕆᐊᖃᖅᑐᐃᑦ, ᐊᑯᓂᐅᑎᒋᓂᖃᕐᓗᓂ ᖁᓖᑦ ᐊᕐᕌᒍᓂ ᐱᔭᕇᖅᑕᐅᓇᓱᐊᖅᑐᒥᒃ, ᑐᑭᓯᐅᒪᓂᖅᓴᐅᓕᖁᓪᓗᑕ 

ᐊᓂᒍᖅᐸᓪᓕᐊᑎᓪᓗᒍ ᖃᓄᐃᓕᐅᓲᖑᓂᖏᓐᓂ ᐊᒻᒪᓗ ᓱᑯᑦᑎᐊᓃᓲᖑᒻᒪᖔᑕ ᑕᐃᑲᓂ ᐊᒻᒪᓗ ᓱᖅᑯᐃᓇᑦᑎᐊᕐᓂᖅᓴᓂᒃ 
ᐋᖅᑮᓗᑎᑦ ᐅᒪᓂᖃᓲᖑᒻᒪᖔᑦ ᖃᓄᖅ ᑖᒃᑯᐊ ᕿᓚᓗᒐᐃᑦ ᐊᒥᓲᓂᖏᑦ.  
 

ᐊᓯᖏᑦ ᐃᓱᒪᒃᓴᖅᓯᐅᕈᑎᒃᓴᑦ 
 
ᓯᓚᑉ ᐊᓯᔾᔨᖅᐸᓪᓕᐊᓕᕐᓂᖓᑦ ᐊᑦᑐᐃᓂᖃᕈᓐᓇᕐᔪᐊᖅᑐᖅ ᐅᑭᐅᖅᑕᖅᑐᑉ ᐊᕙᑎᖓᓂ ᐊᕐᕌᒎᓂᐊᖅᑐᓂ ᐊᒥᓱᓂᒃ.  
ᓂᕆᐅᒋᔭᐅᔪᖅ ᖃᑦᑏᓐᓇᕈᕆᐊᕐᓂᐊᕐᓂᖓᑦ ᓯᑯᑉ ᓯᓚᑉ ᐊᓯᔾᔨᕐᓂᖓᑦ ᐱᓪᓗᒍ ᐊᑦᑐᐃᓂᖃᑲᒻᒪᒍᓐᓇᖅᑐᖅ ᓯᑯᑉ 
ᓇᔪᒐᕆᔭᐅᔪᐃᑦ.  ᓯᓚᑉ ᐅᖅᑰᓇᖅᓯᕙᓪᓕᐊᓂᖓᑦ ᐊᓯᔾᔩᓂᐊᖅᑐᓂ ᐊᒥᓲᓂᖏᓐᓂ ᐊᒻᒪᓗ ᐱᐅᔫᓂᖏᓐᓂ 

ᓇᔪᒐᕆᔭᐅᔪᐃᑦ.  ᐅᑦᑑᑎᒋᓗᒍ, ᐊᕐᕌᒎᑕᒫᑦ ᐊᐅᒃᐸᓪᓕᖏᓐᓇᓕᕐᓂᖓᑦ ᓯᑯᑉ ᐊᖏᓪᓕᒋᐊᖅᑎᑦᑎᒍᓐᓇᖅᑐᖅ ᕿᓚᓗᒐᐃᑦ 
ᓇᔪᒐᖏᓐᓂ ᐊᓯᖏᑦ ᐊᕐᕖᑦ ᐅᖓᑕᐅᔨᕙᓪᓕᐊᑎᓪᓗᒋᑦ ᓇᔪᒐᕆᕙᒃᑕᕋᓗᐊᖏᓐᓄᑦ ᑕᐅᕗᙵᖔᓕᕐᓗᑎᑦ ᐸᖕᓂᖅᑑᑉ 
ᑲᖏᖅᓱᐊᓗᐊᓄᑦ.  ᐱᐅᔪᐃᑦ ᐊᑦᑐᐃᓂᖃᕈᓐᓇᖅᑐᑦ ᐅᑯᐊ, ᐊᒥᓲᓂᖅᓴᓂᒃ ᓂᕿᒃᓴᖃᓕᕐᓗᑎᑦ 

ᐊᒥᓱᕈᖅᐸᓪᓕᐊᒍᑎᒋᔭᐅᓕᕐᓗᓂ ᐅᖅᑰᓇᕐᓂᖅᓴᐅᓕᕐᓂᖏᑦ ᐊᒻᒪᓗ ᐊᑦᑐᐃᓂᖃᑲᒻᒪᕈᓐᓇᕆᓪᓗᓂ ᕿᓚᓗᒐᕐᓂᒃ 
ᓂᕆᓲᖑᔪᐃᑦ ᐊᓯᖏᑦ ᐅᒪᔪᐃᑦ ᕿᓚᓗᒃᑭᐊᕈᓐᓇᕐᓂᖅᓴᐅᓕᕋᔭᖅᑐᐃᑦ ᓯᑯᖃᙱᓗᐊᓕᕐᓂᖓᓄᑦ.  
 
ᐸᖕᓂᖅᑑᑉ ᑲᖏᖅᓱᐊᓂ ᐃᖃᓗᒐᓱᐊᖃᑦᑕᕐᓂᖅ ᐱᒋᐊᖅᓯᒪᓕᕐᒪᑦ ᐊᐅᔭᒃᑯᑦ.  ᓄᓗᐊᑦ ᓴᓂᒨᖓᓂᖅᓴᐃᑦ 
ᐊᑐᖅᑕᐅᕙᒃᑯᑎᑦ ᖃᓕᕋᓕᓐᓂᐊᕈᑕᐅᓗᑎᑦ, ᑕᐃᒪᐃᓐᓂᐊᖅᑐᒋᔭᐅᓗᐊᕌᓗᙱᒃᑲᓗᐊᖅᑎᓪᓗᒍ ᒫᓐᓇᐅᔪᖅ, ᕿᓚᓗᒐᐃᑦ 
ᓂᒐᕕᐅᑎᔪᓐᓇᖅᑐᐃᑦ ᓄᓗᐊᕐᓄᑦ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕆᐊᖃᕋᔭᖅᑐᖅ.  ᑕᐃᒃᑲᐊᑦᑕᐅᖅ 

ᐃᖃᓗᒐᓱᑦᑎᐅᔪᐃᑦ ᕿᓚᓗᒐᕐᓂᒃ ᐊᑭᑦᑐᕋᐅᑎᖃᑎᖃᕈᓐᓇᕆᕗᐃᑦ ᓲᕐᓗ ᐱᔭᐅᓇᓱᐊᖅᑐᐃᑦ ᐊᔾᔨᒌᒧᑦ (ᐅᑦᑑᑎᒋᓗᒍ 

ᖃᓕᕋᓖᑦ ᐊᒻᒪᓗ ᑭᖑᖅᐸᐃᑦ) ᓂᕆᔭᐅᕙᒻᒪᑕ ᕿᓚᓗᒐᕐᓄᑦ.  
 
ᓂᐱᖃᓗᐊᕐᓂᖏᑦ ᐊᐅᓚᐅᑎᓖᑦ ᐅᒥᐊᑦ ᐱᔾᔪᑕᐅᓗᐊᖃᑦᑕᕐᓂᑰᕗᖅ ᖃᑦᑏᓐᓇᕈᕆᐊᖅᓯᒪᓕᕐᓂᖏᓐᓂ ᐊᕐᕖ5 

ᑕᑯᔭᐅᕙᒃᑐᐃᑦ ᓄᓇᓕᕋᓛᕐᓂᒃ ᐊᒻᒪᓗ ᐸᖕᓂᖅᑑᑉ ᑲᖏᖅᓱᐊᓗᐊᓂ (ᕿᓚᕝᕙᖅ 1998).  
 
ᐃᖃᓗᒐᓱᐊᖃᑦᑕᓕᕐᓂᖏᑦ ᕿᑭᖅᑖᓘᑉ ᐃᒫᓂ ᐊᒻᒪᓗ ᕿᑭᖅᑖᓘᑉ ᐊᑭᑯᑦᑐᐃᓪᓗ ᓄᓇᖓᑦᑕ ᐃᑭᕋᓴᖓᓂ 

ᓂᐱᒃᑭᕈᓗᐊᖃᑦᑕᖅᓯᒪᓕᕆᕗᖅ ᐅᒥᐊᕐᔪᖓᖏᓐᓂ ᐸᖕᓂᖅᑑᑉ ᑲᖏᖅᓱᐊᓗᐊᓂ.  ᐅᑭᐊᕐᔪᐊᑦ ᐊᒥᓲᓂᖏᑦ 
ᓱᕐᕋᓐᓂᐊᖅᑐᒋᔭᐅᙱᓚᑦ, ᑭᓯᐊᓂᓕ ᐊᓯᔾᔨᕈᓐᓇᖅᑐᑦ ᐊᒥᓲᓂᖏᑦ ᐸᖕᓂᖅᑑᑉ ᐃᒪᖓᑦ ᓯᕗᓂᒃᓴᒥ 

ᐊᑐᖅᑕᐅᖃᑦᑕᕆᐊᖃᓕᖅᑐᒥᓂᐅᑉᐸᑦ ᐱᕙᓪᓕᐊᓇᓱᐊᕐᓂᖏᓐᓄᑦ.  

